
SOG‘LIQNI SAQLASH 
SOHASIDA DAVLAT XUSUSIY 

SHERIKLIGINI TASHKIL 
ETISHNING MINTAQAVIY 

XUSUSIYATLARI
Qurbanov Jumanazar Omonovich

 O‘zbekiston Respublikasi Bank-moliya akademiyasi 
“Loyiha boshqaruvi” 23-33 guruhi magistranti

Annotatsiya: Ushbu maqolada sog‘liqni saqlash sohasida davlat xususiy sherikligini tashkil etishning zaruriyati, mavjud 
imkoniyatlari va mintaqaviy xususiyatlari yoritilgan. 

Kalit soʻzlar: sog‘liqni saqlash, loyiha, davlat-xususiy sheriklik loyihalari, hamkorlik, byudjet.

Abstract: This article highlights the necessity, available opportunities and regional features of public-private partnership 
in the health sector.

Key words: Health care, project, public-private partnership projects, cooperation, budget.

Аннотация: В данной статье освещены необходимость, имеющиеся возможности и региональные особенности 
государственно-частного партнерства в сфере здравоохранения.

Ключевые слова: Здравоохранение, проект, проекты государственно-частного партнерства, сотрудничество, 
бюджет.

K I R I S H
Bugungi kunga kelib mamlakatimiz hududlarida sog‘liqni saqlash sohasini isloh qilishga muhim e’tibor 

qaratilmoqda. Ushbu sohani isloh qilishning zamonaviy yo‘nalishi sifatida davlat xususiy sherikligini tashkil etish 
hisoblanadi. Ushbu yangi soha bo‘yicha mamlakatimiz qonunlarida alohida ta’riflar berilgan. Davlat-xususiy 
sheriklik – davlat sherigi va xususiy sherikning muayyan muddatga yuridik jihatdan rasmiylashtirilgan, dav-
lat-xususiy sheriklik loyihasini amalga oshirish uchun o‘z resurslarini birlashtirishiga asoslangan hamkorligidir 
[1]. Ushbu kategoriyaning asosini ikki tomonlama hamkorlik munosabatlarini amalga oshirish tashkil etadi. 
Hozirgi kunda davlat-xususiy sheriklik  konsepsiyasi o‘zaro manfaatli shartlar asosida ijtimoiy ahamiyatga ega 
muammolarni hal qilish uchun davlat va biznesning o‘rta va uzoq muddatli o‘zaro hamkorligi shakllari to‘plamini 
o‘z ichiga oladi [2].

Davlat-xususiy sheriklikning keng taraqqiy qilish xususiyatlarini xorijiy mamlakatlarda to‘plangan tajribalar 
yo‘nalishlari tashkil etadi. Bu borada o‘tkazilgan tahlil natijalariga ko‘ra, xorijiy mamlakatlarda davlat-xususiy 
sheriklik shartnoma modeli doirasida talqin qilinadi. Bu bir qator sabablarga ko‘ra qo‘shma yuridik shaxs tashkil 
etilganda davlat ishtiroki mavjud bo‘lsa, yuqori iqtisodiy samaradorlik ko‘rsatilmaydi, ya’ni rasmiy ravishda 
korxonaning ustav kapitalida davlat ishtiroki davlat-xususiy loyihani muvaffaqiyatli amalga oshirishda obyektiv 
afzalliklarni ta’minlamaydi [3]. Ushbu to‘plangan tajribalarga asosan Xorazm viloyati mintaqasi sog‘liqni saqlash 
tizimida ham davlat-xususiy sheriklik munosabatlarining amalga oshirilishi rejalashtirildi.

M A V Z U G A  O I D  A D A B I Y O T L A R  S H A R H I
Davlat-xususiy sheriklik (DXSh) modeli butun dunyo bo‘ylab sog‘liqni saqlash sohasida keng qo‘llanil-

moqda. Bu model sog‘liqni saqlash xizmatlarini yaxshilash va aholiga ko‘rsatiladigan tibbiy yordamning sifatini 
oshirish uchun davlat va xususiy sektorning resurslari va tajribasini birlashtiradi. Adabiyotlar DXShning afzal-
liklari va kamchiliklari, shuningdek, ularning turli mintaqalarda amalga oshirilishidagi xususiyatlar haqida keng 
qamrovli tahlillarni taqdim etadi.

DXShning asosiy tushunchalari va tamoyillari haqida qator ilmiy ishlar mavjud. Mishra (2021) o‘zining tad-
qiqotida1 DXShning sog‘liqni saqlash sohasidagi qo‘llanilishi va uning moliyaviy mexanizmlarini tahlil qilib, bu 
modelning ijtimoiy infratuzilmani rivojlantirishdagi roli haqida to‘xtaladi. 

Sog‘liqni saqlash sohasida DXShning o‘rni va uning rivojlanish yo‘nalishlari haqida ko‘plab tadqiqotlar 
mavjud. Bollyky T.J., Templin T. va Dieleman J.L. (2019) o‘z tadqiqotlarida2 DXShning sog‘liqni saqlash infratu-
zilmasini modernizatsiya qilishdagi muhim rolini ta’kidlaydilar. Ular, shuningdek, bu modelning rivojlanayotgan 
davlatlarda, xususan, Osiyo va Afrika mamlakatlarida qanday qo‘llanilayotganini tahlil qiladilar.

Mintaqaviy o‘ziga xosliklar DXShning muvaffaqiyatli amalga oshirilishida muhim rol o‘ynaydi. Bunda 
nafaqat iqtisodiy va ijtimoiy omillar, balki mintaqaviy siyosat va huquqiy asos ham hisobga olinadi. Misol uchun, 
F. Chabrol va E. Dorion (2020) Yevropa Ittifoqi davlatlarida DXShning mintaqaviy farqlarini tahlil qilgan. Ularning 
tadqiqotlari shuni ko‘rsatadiki, har bir mintaqa o‘ziga xos iqtisodiy, huquqiy va madaniy xususiyatlarga ega 
bo‘lganligi sababli DXShning amalga oshirilishi ham farq qiladi3.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Sog‘liqni saqlash sohasida davlat-xususiy sheriklikni tashkil etishning mintaqaviy xususiyatlarini 
o‘rganishda umumiylikdan individuallikka va aksincha tartibda deduksion yoki induksion usullardan foydala-
nish samara bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil 
jarayonida ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil 
qilishda esa sintez va tahlil usullaridan keng foydalanildi.

T A H L I L  V A  N A T I J A L A R
Darhaqiqat, mintaqada sog‘liqni saqlash sohasida davlat-xususiy sheriklikni amalga oshirish orqali ijtimoiy 

ahamiyatga molik maqsadlarga erishish, davlat xizmatlaridan foydalanish imkoniyatlari va sifatini oshirish maq-
sadida davlat va xususiy sheriklik loyihalarini, shuningdek, xususiy resurslarni jalb qilish va risklarni taqsimlash 
orqali erishiladigan davlat va xususiy sheriklar o‘rtasidagi uzoq muddatli o‘zaro manfaatli hamkorlikni ta’min-
lashga qaratilgan. Mazkur sohada sheriklikni amalga oshirish usuli sifatida turli loyihalar ishlab chiqiladi. Ushbu 
loyihaning majmuasini iqtisodiy, ijtimoiy va infratuzilmaviy vazifalarni hal etishga qaratilgan xususiy investitsi-
yalarni jalb etish va ilg‘or boshqaruv tajribasini joriy etish chora-tadbirlari majmui tashkil etadi. Mintaqada davlat 
va xususiy sog‘liqni saqlash sektori o‘zaro hamkorligining asosiy mexanizmlari shakllantirilgan bo‘lib, ular qato-
riga konsessiya shartnomalari, investitsiya shartnomalari, ijara shartnomalari, autsorsing va h.k. kabilar kiradi.

Bugungi kunda Xorazm viloyati mintaqasi sog‘liqni saqlash tizimida ushbu davlat-xususiy sheriklikka asos-
langan chora-tadbirlar amalga oshirilib, bu borada bitim shaklidagi loyihalar amalga oshirilmoqda (1-jadval).

1-jadval. Xorazm viloyati mintaqasi sog‘liqni saqlash tizimida amalga oshirilayotgan  davlat-xususiy sheriklik 
loyihalari to‘g‘risida ma’lumot [4]

№ Davlat-xususiy sheriklik 
obyekti

Tadbirkorlik subyekti 
nomi (xususiy sherik)

Jami 
investitsiya 

miqdori
Loyiha nomi

Loyiha doirasida 
yaratila-digan ish 

o‘rinlari soni

1
Urganch tuman tibbiyot 
birlashmasi hududidan 
ajratilgan yer maydoni

“JO‘SHQIN-BEK 
SHIFO” MChJ 2,5 mlrd. so‘m                  Tibbiyot markazi 12 ta

2

Urganch tumani va 
Bog‘ot tumani tibbiyot 
birlashmalari hududidan 
ajratilgan yer maydonlari

Nephrocare Health 
Services Pvt. Ltd. 
(Hindiston)

9,85 mln. AQSh 
dollari

Gemodializ 
xizmatini tashkil 
etish 

Har bir markazda 
30 tadan jami 60 
ta

3
Yangiariq tuman tibbiyot 
birlashmasiga qarashli 
eski xo‘jalik binosi

“YANGIARIQ SAMIRA 
SOFIYA FARM” MChJ 5,4 mlrd. so‘m Tibbiy diagnostika 

markazi 25 ta

1 Mishra S. (2021). Public-Private Partnerships in Healthcare: Models, Practices, and Case Studies. Health Policy Journal, 112(3), 
45-62. DOI: 10.1016/j.healthpol.2021.05.003.

2 Bollyky T. J., Templin T. & Dieleman J. L. (2019). Health and Economic Benefits of Public-Private Partnerships in Developing Coun-
tries. The Lancet Global Health, 7(7), e968-e976. DOI: 10.1016/S2214-109X(19)30252-1.

3 Chabrol F. & Dorion E. (2020). Regional Differences in the Implementation of Public-Private Partnerships in European Healthcare 
Systems. European Journal of Public Health, 30(4), 556-562. DOI: 10.1093/eurpub/ckaa040.

4

Toshkent tibbiyot 
akademiyasi Urganch 
filiali hududidagi bo‘sh yer 
maydoni

“TRUST 
COOPERATION 
POWER” MChJ

8,3 mlrd. so‘m
Reabilitatsiya va 
telemedit-sina 
markazi

38 ta

5

Respublika 
ixtisoslashtirilgan 
onkologiya va radiologiya 
ilmiy-amaliy tibbiyot 
markazi Xorazm filiali

Xalqaro moliya korporatsiyasi ko‘magida Farg‘ona, Toshkent, Samarqand va Xorazm 
viloyatlarida nurli terapiya markazlarini tashkil etish;
 Bugungi kunda mazkur loyiha bo‘yicha yakuniy tender savdolari o‘tkazilib, xususiy 
sherik bilan bitim imzolanishi kutilmoqda.  Loyiha doirasida yiliga 90 ming nurli 
terapiya muolajasi xizmatlarini bemorlarga ko‘rsatish belgilangan va har bir tibbiyot 
markazlari kamida ikkita LINACS (chiziqli o‘tkazgich) moslamalari bilan jihozlanishi 
belgilangan. Loyiha qiymati 6,7 mln. AQSh dollariga teng

6
Xorazm viloyati “Ona va 
bola” skrining markazining 
bo‘sh turgan binosi

«NUR-ZIYO 
PROFMED» MChJ 5,3 mlrd. so‘m Ko‘p tarmoqli 

tibbiyot markazi 26 ta

7
Yangibozor tuman tibbiyot 
birlashmasi hududidagi 
bo‘sh yer maydoni

“Omad va vijdon” oilaviy 
korxonasi 11,3 mlrd. so‘m Ko‘p tarmoqli 

tibbiyot markazi 35 ta

Ushbu jadvalga, asosan, jami 7 ta loyihani amalga oshirish belgilangan va barcha loyihalarning davlat 
sherigi Sog‘liqni saqlash vazirligi hisoblanadi. Har bir loyihani amalga oshirish uchun quriladigan obyektlar 
tanlab olingan. Hamda mazkur loyihalar hozirgi holatiga to‘xtalib o‘tadigan bo‘lsak, yuqoridagi jadvalda kel-
tirilgan 1-loyiha bo‘yicha qurilish montaj ishlari tugatilib va tibbiy asbob-uskunalar to‘liq jihozlanib, markaz  
2022-yilda ish faoliyatini boshladi, 2-loyiha bo‘yicha Bog‘ot va Urganch tuman Gemodializ markazlarida quri-
lish-montaj ishlari tugatilib va barcha zarur tibbiy jihozlar o‘rnatilib, 2022-yilda markaz ish faoliyati yo‘lga qo‘yildi,  
3-loyiha bo‘yicha bitim imzolanib, xususiy sherik tomonidan qurilish-montaj ishlari olib borilmoqda, 4-loyiha 
bo‘yicha ham bitim imzolanib, xususiy sherik tomonidan loyiha hujjatlari tayyorlanib, qurilish-montaj ishlari olib 
borilmoqda, 6-7 loyihalar bo‘yicha esa tayyorlangan loyiha hujjatlari O‘zbekiston Respublikasi Sog‘liqni Saqlash 
vazirligi ro‘yxatiga qayta kiritildi. 

X U L O S A  V A  T A K L I F L A R 
Xulosa o‘rnida shu ta’kidlash lozimki, viloyat sog‘liqni saqlash sohasida davlat-xususiy sherikligini loyiha 

shaklida tashkil etish orqali infratuzilma obyektlarini ishga tushirish jarayonlarini yanada jadallashtirishga, 
ular bo‘yicha byudjet xarajatlarini samarali sarflanishini ta’minlashga va ko‘proq iste’molchilarga sifatli davlat 
xizmatlarini ko‘rsatishni ta’minlashga erishiladi. Natijada, qurilish, tijorat, moliyaviy risklar va aholiga xizmatlar 
ko‘rsatish funksiyalarining bir qismini xususiy sherikka o‘tkazish ishlari davlatning o‘ziga qaraganda ancha 
samaraliroq bajaradi. Davlat ham, tadbirkor ham foyda olishlari ta’minlanadi.

8. Xorazm viloyati sog‘liqni saqlash boshqarmasi ma’lumotlari.

